
কৌতুকাবহ ভ্রম।
১৩


বনিতা বলিয়াও স্বীকার কর না? যাহা হউক, এক্ষণে স্পষ্ট বুঝিলাম অন্য ললনার নবীন প্রণয়ে আসক্ত হইয়াছ। যুবা অন্তিফোলস্ অপরিচিতা যুবতীর এবম্প্রকার প্রণয়ের্শ্যাম্বিত বচন শ্রবণে সাতিশয় চমৎকৃত হইয়া মৃদুস্বরে কহিলেন হে সুন্দরি তুমি কি আমার সহিত সম্ভাষণ করিতেছ? হে আত্মবিস্মৃতে আমি তোমার পতি নহি, আমি এস্থানে দুই ঘটিকা মাত্র পদাপর্ণ করিয়াছি। কিন্তু তাঁহার এ সমস্ত কথায় কোন ফল দর্শিল না, সেই ভ্রান্তা অবলার ভ্রম কোন ক্রমে অপগত হইল না। তাঁহাকে স্বামিজ্ঞানে ধারণ করিয়া স্ব সমভিব্যাহারে লইয়া যাইবার নিমিত্ত যৎপরোনাস্তি যত্ন করিল। আন্তিফোলস্ স্ত্রীলোকের অনুরোধ ত্যাগ করিতে না পারিয়া অগত্যা সেই সীমন্তিনীর সঙ্গে চলিলেন, এবং তাহার সদনে গমন করিয়া ভোজনে বসিলেন, কিন্তু সে অবলা বারম্বার পতি সম্বোধনে ও তাহার ভগিনী ভগিনীপতি সম্ভাষে কথা বার্ত্তা কহাতে হতজ্ঞান হইয়া মনে২ বিতর্ক করিতে লাগিলেন আমি কি নিদ্রাবস্থায় ইহার পাণি গ্রহণ করিয়াছি, অথবা এখনও কি স্বাপাবেশে আছি। এবম্প্রকার তর্ক বিতর্ক করত রাষাদ্বয় সহ ভোজন করিতে থাকিলেন। তাঁহার দাস প্রভুকে হঠাৎ একটা যুবতী আসিয়া ধরিয়া লইয়া গেল দেখিয়া পশ্চাৎ২ গমন করিয়াছিল, তাহাকে ঐ রমণীর পাচিকা জ্যেষ্ঠ দ্রুমিওর পত্নী অবয়ব সাম্যে আপন পতি ভ্রমে রন্ধনশালায় আহ্বান করত স্বামি সম্বোধনে তাহার সহিত কথোপকথন করিতে লাগিল। অতএব ভৃত্যও বিস্ময়পুরিতান্তঃকরণে স্তব্ধ হইয়া রহিল। দ্রুমিওরা যমজ সহোদর এবং একাকার ছিল সুতরাং পাচিকা আপনা পতি দ্রুমিও তদানীং গৃহে না থাকাতে তাহাকে অসিতে দেখিয়া স্বামীই প্রত্যাগত হইল এমত বোধ করিয়াছিল।

		 এই পাতা শেষ সম্পাদিত হয়েছে ১৬:১৭টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

